
६३३
तारीखवार जीवन-वृत्तान्त



अप्रैल २८ के पूर्व : जोहानिसबर्ग में यूरोपीय समितिके साथ प्रवासी विधेयकके बारेमें
सलाह की; 'स्टार' ने भेंट ली।

अप्रैल ३० : गृहमन्त्री द्वारा विधानसभा में एशियाइयोंकी बाढ़को नियन्त्रित करनेवाले
विधेयकका समर्थन।

मई ३ : गांधीजीने 'इंडियन ओपिनियन में लिखा: “यदि संघर्षको पुनरुज्जीवित किया
गया तो आनेवाला तीसरा संघर्ष सभी संघर्षोंसे शुद्धतम, अन्तिम और शानदार
होगा।"

मई ४ : ट्रान्सवाल भारतीय महिला-संघकी मन्त्रिणी सोन्जा स्लेशिनने गृह मन्त्रीको तार
देकर भारतीय विवाहोंके प्रश्नपर संघके सत्याग्रह करनेके निर्णयके बारेमें बताया।

मई ८ : गांधीजी द्वारा वेरुलममें हिन्दू-मन्दिरका उद्घाटन। उपनिवेश मन्त्रीने गवर्नर
जनरलको तार भेजा कि भारतीयोंकी कानूनी निर्योग्यताएँ दूर करनेके लिए
तुरन्त कानून बनाना साम्राज्यीय महत्त्वका मामला है।

मई ११ : केप-ब्रिटिश भारतीय संघकी सभाने प्रवासी विधेयक तथा सर्ल-निर्णयका
विरोध किया।

मई १४ : गांधीजीने चैपलिनको एक पत्रमें लिखा, इस बातका डर है कि साम्राज्य-
सरकारको विधेयकके पूरे पाठके बारेमें सूचना नहीं दी गई।

मई १६ : उपनिवेशमें पैदा हुए भारतीयोंने जोहानिसबर्ग में सभा कर विधेयकका
विरोध किया।

१७ : गांधीजीने 'इंडियन ओपिनियनमें लिखते हुए माँग की कि ब्रिटिश भारतीयोंकी
माँगोंको समग्र रूपसे स्वीकार कर लिया जाये।

मई १९ : गृह मन्त्रालयको एक पत्र लिखकर घोषित किया कि यदि सरकार राहत
देनेके वचनको पूरा करनेमें असमर्थ रही तो सत्याग्रह निश्चित है; 
ब्रिटिश-भार-
तीय संघने एक पत्र में एकपत्नीक भारतीय विवाहोंको कानूनी स्वीकृति देनेकी
अपनी माँगको स्पष्ट किया।

मई २४ : चैपलिन तथा दूसरोंको तार भेजा कि विधेयकमें सरकार द्वारा प्रस्तावित
संशोधन अपर्याप्त हैं।

मई २६: विधान-सभामें विधेयकका तीसरा वाचन, और सहमतिके लिए उसे संसद
(सीनेट) में भेज दिया गया।

चैपलिनने गांधीजीको तार दिया कि सरकारने विवाहके प्रश्नको हल करनेके
लिए संशोधन करना स्वीकार कर लिया है।

मई २७ : गांधीजीने डंकन, शाइनर तथा अन्योंको तार भेजकर बताया कि संशोधन
अपर्याप्त है, क्योंकि इसमें विवाहोंको पंजीकृत करना आवश्यक है, विधेयक
समझौतेकी भावनाके विरुद्ध है।
तार देकर गृह-मन्त्रीका ध्यान समझौतेकी उन शर्तोंकी ओर खींचा जिन्हें पूरा नहीं
किया गया।

मई २८ : चैपलिनने गांधीजीको तार देकर बताया कि जनरल स्मट्स वह सब-कुछ
करनेके लिए तैयार हैं जो वे भारतीयोंके लिए कर सकते हैं।

